








АХҚО-НЫҢ КРЕАТИВТІ 
ИНДУСТРИЯЛАРДЫ 
ДАМЫТУДАҒЫ РӨЛІ

04. 

Креативті индустриялардың көбінесе 
инновацияларды, қаржыландыруды және 
бизнеске икемді тәсілді біріктіруді талап ететін 
динамикалық қажеттіліктеріне бейімделген 
бірқатар артықшылықтарды ұсынады

бұл 2030 жылға қарай болжанған нақты активтердің 
токенизациялау көлемі және креативті индустриялардағы 
блокчейн технологияларын қолдана отырып, активтерге 
құқықтарды цифрлық токендерге айналдыруға негізделген 
бұл процесс туындыларды монетизациялауға, жеке 
инвестицияларды тартуға, ашықтықты қамтамасыз етуге, 
меншік құқығын қорғауға және орнықты экономикалық 
дамуды қолдауға ықпал етеді

АХҚО венчурлық студиялары 

Қаржыландыруды тартуда қиындықтарға тап болатын 
креативті индустриялар венчурлық қорлар арқылы қолдауға 
ие болады, ал АХҚО құқықтық базасының, салықтық 
артықшылықтарының және инвесторларға қолжетімділігінің 
арқасында жергілікті және халықаралық капиталды тарту 
үшін бірегей платформа құрады

АХҚО-дағы венчурлық қорлар 

зияткерлік меншік құқықтарын қорғау, 
басқару және қамтамасыз ету үшін сенімді
құқықтық база құруға бағытталған, 
зияткерлік құқықтарды қорғауды күшейтеді 
және креативті индустриялардың дамуын 
қолдайды

«Зияткерлік меншік туралы» 
АХҚО-ның 2024 жылғы актісі

креативті индустриялар 
саласында жұмыс істейтін және 
АХҚО-да тіркелген компаниялар
саны, 2024 жылғы қазан

324
компания

жаһандық краудфандинг 
нарығының бағалануы

$16,5
млрд 

АХҚО краудфандингтік 
платформалары (GoCrowd 
Limited, iKapitalist и Investroom)
арқылы тартылды

29,8
млрд теңге (548 жобаға)

$16
трлн 

04. АХҚО-НЫҢ КРЕАТИВТІ ИНДУСТРИЯЛАРДЫ 
ДАМЫТУДАҒЫ РӨЛІ

Майра Измайлова: 

«Егер Қазақстанда креативті 
индустрияларды сауатты дами 
басталса, онда АХҚО алаңы 
креаторлар үшін тамаша мүмкіндік 
болар еді, өйткені біздің еліміз әлі 
де мемлекеттік құрылымдарға 
тәуелді, барлығы өте қатаң 
реттеледі».

инновацияларды ынталандыру үшін АХҚО 
венчурлық студиясын пайдалану

стартаптарды,42 Оның ішінде креативті 
жобаларды қолдау үшін АХҚО-да 
венчурлық қор құру

креативті активтерді қорғау және басқару 
үшін АХҚО зияткерлік меншік жүйесін 
пайдалану

креативті жобалар үшін краудфандингті 
тарту

активтерді токенизациялау

АХҚО ҚАЗАҚСТАНДАҒЫ КРЕАТИВТІ ИНДУСТРИЯЛАРДЫ ҚОЛДАУДАҒЫ РӨЛІН КҮШЕЙТУДІ 

ЖОСПАРЛАП ОТЫР. 2024 ЖЫЛҒЫ ҚАЗАНДАҒЫ ЖАҒДАЙ БОЙЫНША АХҚО-ДА КРЕАТИВТІ 

ИНДУСТРИЯЛАР САЛАСЫНДА, НЕГІЗІНЕН IT-СЕКТОРДА ЖҰМЫС ІСТЕЙТІН 324 КОМПАНИЯ 

ТІРКЕЛГЕН. 

Бұл бөлімде креативтілік пен кәсіпкерлікті 
дамытуға ықпал ететін динамикалық 
экожүйені құру үшін АХҚО ұсынатын 
5 шешім берілген:

01.

02.

03.

04.

05.

Әлім Хамитов:  

«Креативті индустрия үшін тартылыс 
нүктелері қажет. Біздің МОСТ-хаб IT-
компаниялар үшін осындай тартылыс 
нүктесінің жарқын мысалы бола алады. 
Креаторлар үшін де сол жерде білім 
алатын, өздерінің қоғамдастығы, ақша, 
тәлімгерлер және т.б. болатын
осындай орындар керек».

42 Ескерту: Стартаптар деп креативті және инновациялық жобалар, оның ішінде Қазақстан Республикасы Үкіметінің 
2023 жылғы 6 маусымдағы №448 қаулысымен бекітілген ЭҚЖЖ түрлері бойынша жобалар түсініледі.

4.1. Венчурлық студия

Венчурлық студия деген не?

Венчурлық студия қалай 
құрылады? 

Венчурлық студия қайталанатын және сынақтан 
өткен практикаларды жаңа тұжырымдамаларға 
қолдана отырып, стартап-компанияларды 
құрады және дамытады. 

Студия кәсіпорын үшін тәуекелді азайтудың және 
оның орнықтылығын қамтамасыз етудің тиімді. 

Венчурлық студия – инкубаторлар, бизнес-періштелер, акселераторлар және венчурлық қорлар сияқты 
стартаптарды қолдаудың басқа түрлерінен ерекшеленетін бірегей құрал. Ол стартаптың дамуының: 
идеяны қалыптастырудан бастап нарыққа шығуға және ауқымдалуға дейінгі толық циклін қамтиды. 
Шектеулі ресурстар ұсынатын және бастапқы кезеңдерге немесе қысқа мерзімді бағдарламаларға 
бағдарланған инкубаторлар мен акселераторлардан айырмашылығы, венчурлық студия стартаптарға 
капиталға, инфрақұрылымға, сараптамаға және тәлімгерлікке қолжетімділік ұсына отырып, барлық 
кезеңдерге белсенді қатысады. 

Ерте кезеңдерді қаржыландыруды көздейтін бизнес-періштелермен және негізінен өсу кезеңіндегі 
компаниялармен жұмыс істейтін венчурлық қорлармен салыстырғанда, студиялар тәуекелдерді азайту 
және сәттілік ықтималдығын арттыру арқылы стартаптарды нөлден жасайды. Тікелей инвестициялар 
қорлары өз кезегінде жетілген компаниялармен жұмыс істейді.

Венчурлық студия – бұл стартаптарды «өз 
ішінде» құратын және дамытатын ұйым. 
Бұрыннан бар стартаптарға инвестиция 
салатын дәстүрлі венчурлық қорлардан 
айырмашылығы, венчурлық студиялар 
идеяларды ойлап табады, командалар құрады 
және стартаптарды олардың дамуының барлық 
кезеңдерінде басқарады. 

Алғашқы сәтті студиялардың бірі 1996 жылы Билл Гросс негізін қалаған Idealab болды, ол GoTo.com 
және CarsDirect қоса алғанда, 150-ден астам стартапты іске қосты. Тағы бір мысал – Zalando және 
Delivery Hero сияқты жаһандық компанияларды құруға көмектескен Германияның Rocket Internet 
студиясы. Бұл жобалар бүкіл әлем бойынша инвесторлар мен кәсіпкерлердің назарын аудара отырып, 
студия моделінің тиімділігін көрсетті. 

2024 жылғы 4 қыркүйекте күшіне енген АХҚО 
венчурлық студиясының қағидалары 43 венчурлық 
компанияларды құру үшін заңнамалық базаны 
жасауды, стартаптарды қаржылық және қаржылық 
емес қолдауға қатысты құқықтық айқындылықты 
белгілеуді, венчурлық компанияларды құруды және 
венчурлық студиялардың, кәсіпкерлер мен 
стартаптардың бір-бірімен және тұтастай 
нарықпен өзара іс-қимылын түсіндіруді қамтиды. 
Қағидалар сонымен қатар жаңа бизнес-идеяларды 
инкубациялауға, кәсіпкерлерге демеушілік жасауға 
және жаңа бизнесті ауқымдау шығындарын 
азайтуға мүмкіндік беретін нақты жедел 
шараларды енгізу арқылы венчурлық студия 
моделінде бизнесті жүргізуді жеңілдетеді.  

Ернар Құрмашев: 

«Бұл жерде міндет түсінікті – дарынды 
жандарды қолдау. Оңтүстік Корея әр 
бағытты жеке креативті индустрия 
ретінде дамыта бастады. Олар креативті 
индустрияларда бір нәрсеге қол 
жеткізгендердің барлығын тауып, 
көшбасшыларды анықтады да: «Қыздар, 
жігіттер, біз сендерге мемлекеттік қолдау 
көрсетеміз және көмектесеміз, бірақ 
сендердің міндеттерің өсіп, сала үшін 
жауапкершілікті өз мойындарыңа алу, 
басқа дарындарды тәрбиелеу. Нарықты 
монополиялау емес, керісінше, 
акселератор құру», – деп нақты міндет 
қойды».

Идеялар кезеңі Стартап Ерте өсу Өсу Жетілу 

Ауқымдау және 
нарыққа ену 

Жетілу және 
оңтайландыру

Шығу (IPO, сату) 
немесе ұстап қалу

Клиенттер базасын 
кеңейту

Алғашқы 
клиент

Шешімді 
растау

Проблеманы 
анықтау

Зерттеу 
зертханасы

Инкубатор

Бизнес періште

Акселератор

Венчурлық қор

Тікелей инвестициялар қоры

Венчурлық студия

77-СУРЕТ. СТАРТАПТЫҢ ДАМУ КЕЗЕҢДЕРІ ЖӘНЕ ҚОЛДАУ ҚҰРАЛДАРЫ (НАҚТЫ ЖАҒДАЙДА АУЫТҚУШЫЛЫҚТАР 
БОЛУЫ ЫҚТИМАЛ)

Дереккөз: АХҚО 

43 АХҚО венчурлық студиясының қағидалары

АХҚО венчурлық студиясы 
қағидаларының негізгі ережелері

Қағидалар АХҚО-да венчурлық студияларды немесе венчурлық 
студиялар компанияларын тіркеуді немесе басқаруды қалайтын жеке 
және заңды тұлғаларға қолданылады. Венчурлық студиялар АХҚО 
реттеу шеңберінде компанияның жеке түрі болып танылды.

Венчурлық студиялар стартаптарға демеушілік көрсетумен және 
инновацияларды ынталандыру үшін компаниялар құрумен 
айналысады. Рұқсат етілген қызмет түрлеріне стартаптарға 
демеушілік жасау, капиталды тарту (Инновациялар жөніндегі 
уәкілдің44 келісімі бойынша сомма шегін ұлғайту мүмкіндігімен 1 млн 
долларға дейін) және венчурлық студиялардың 10 компаниясына 
дейін құру кіреді.

Венчурлық студиялар мен олардың компаниялары басқаруға, есеп 
беруге және қаржылық құжаттаманы жүргізуге қойылатын қатаң 
талаптарды сақтауға міндетті. Қадағалауды талаптардың 
сақталуын, ашықтығын және үздік практикалардың қолдануды 
қамтамасыз ететін Инновациялар жөніндегі уәкіл жүзеге асырады.

Демеушілік келісімдер 12 айға бір реттік ұзарту мүмкіндігімен 24 
аймен шектеледі. Жоғарыда аталған жеңілдік кезеңі аяқталғаннан 
кейін венчурлық студия компаниялары кеңірек реттеуші талаптарды 
сақтай отырып, жеке компаниялар мәртебесіне ауысады (79-суретті 
қараңыз).

ЖАЛПЫ ТАЛАПТАР

МАҚСАТТАРЫ МЕН 
ҚЫЗМЕТІ

РЕТТЕУ ЖӘНЕ 
БАСҚАРУ

МЕРЗІМДЕРІ МЕН 
МӘРТЕБЕСІНІҢ ӨЗГЕРУІ

44 Ескертпе: АХҚО инновациялар жөніндегі уәкілінің құзыреттері АХҚО венчурлық студиясының 
қағидаларында айқындалған

Креативті индустриялар үшін венчурлық 
студиялардың артықшылықтары

Венчурлық студиялар креативті индустриялардың көбінесе инновацияларды, қаржыландыруды және 
бизнес жүргізуге икемді тәсілді талап ететін динамикалық қажеттіліктеріне бейімделген бірқатар 
артықшылықтарды ұсынады:

ЖЕДЕЛ ДАМУ: 

Венчурлық студиялар креаторларға жедел өсу үшін ресурстарға, 
сарапшыларға және инфрақұрылымға қол жеткізуге мүмкіндік береді. 
Креативті жобалар жылдам прототиптеу және тестілеу процестерінің 
арқасында артықшылықтарға ие болады.

ТӘУЕКЕЛДЕРДІ АЗАЙТУ: 

Қолдау көрсетуші функцияларды (заңды, қаржылық, маркетингтік) 
орталықтандыру стартаптардың дамудың ерте кезеңдерімен 
байланысты операциялық тәуекелдерді азайтады. Венчурлық студиялар 
көбінесе өз капиталын инвестициялайды және құрылтайшылар үшін 
қаржылық тәуекелдерді азайтып, сыртқы қаражатты тартады.

КОЛЛАБОРАТИВТІ ЭКОЖҮЙЕ: 

Студиялар салааралық инновацияларды ынталандыру арқылы 
кәсіпкерлер, дизайнерлер және IT-саласының өкілдері арасындағы 
ынтымақтастықты ынталандырады. Әр түрлі идеялар арқылы 
өркендейтін креативті индустриялар ұжымдық сараптама мен кәсіби 
байланыстардан пайдаға кенеледі.

ЖЕКЕ ҚОЛДАУ: 

Креативті жобалар көбінесе жеке тәсілді қажет етеді. Венчурлық 
студиялар креативті секторға бейімделген арнайы тәлімгерлік пен 
стратегиялық басшылықты ұсынады.

АУҚЫМДАЛУ ЖӘНЕ НАРЫҚҚА ШЫҒУ: 

Венчурлық студиялар өз желілері мен серіктестіктері арқылы нарыққа 
шығу жолдарын ұсына отырып, жобалардың ауқымдалуына ықпал етеді. 
Бұл әсіресе идеяларды пайдалы бизнес-модельдерге айналдыру қиын 
міндет болуы мүмкін креативті индустриялар үшін өте маңызды.

Төмендегі диаграмма ЗМ авторы немесе кәсіпкер және венчурлық студия арасындағы 
ынтымақтастықты көрсетеді. Венчурлық студиялар өз идеялары мен әзірлемелерін табысты 
коммерциялық жобаларға айналдыру мақсатында авторлар үшін тамаша платформа бола алады. 
Мұндай ынтымақтастық автордың креативті әлеуетін студияның ресурстарымен, тәжірибесімен және 
инфрақұрылымымен біріктіріп, нарыққа шығу процесін жеделдетеді.

ҚАРЖЫЛЫҚ ҚОЛДАУ

Венчурная студия берет на себя все 
финансовые вопросы, связанные с 
тестированием и запуском продукта

СТРАТЕГИЯЛЫҚ ДАМУ

Өнімді шығару үшін 
стратегиялық басшылық пен 
тәлімгерлікті қамтамасыз етеді

ОПЕРАЦИЯЛЫҚ ҚОЛДАУ 
(АКСЕЛЕРАЦИЯ)

HR, аутсорсинг, сатып алу, IT, 
коммерциялық келісімшарттар 
және т.б. қоса алғанда, барлық 
операциялық қолдауды 
қамтамасыз етеді 

АВТОР/КОНТЕНТ ЖАСАУШЫ 

Автор әрқашан моральдық құқықты 
өзіне қалдырады 

МҮЛІКТІК ҚҰҚЫҚ 

Автор қаржылық және 
операциялық қолдаудың орнына 
зияткерік меншік өнімін 
пайдалануға рұқсат береді 

  АВТОРЛЫҚ ҚАДАҒАЛАУ 
(MVP)  

Автор бастапқы MVP-ның 
әзірленуін және оның сынақтан 
өтуін қадағалайды

01 04

05

0603

02

ВЕНЧУРЛЫҚ СТУДИЯ АВТОР/КОНТЕНТ ЖАСАУШЫ 

78-СУРЕТ. ЗИЯТКЕРЛІК МЕНШІК АВТОРЫ МЕН ВЕНЧУРЛЫҚ СТУДИЯНЫҢ ӨЗАРА ӘРЕКЕТТЕСУІ 

Дереккөз: АХҚО 

84

04.  АХҚО-НЫҢ КРЕАТИВТІ ИНДУСТРИЯЛАРДЫ ДАМЫТУДАҒЫ РӨЛІ ҚАЗАҚСТАННЫҢ КРЕАТИВТІ ИНДУСТРИЯЛАРЫ: ТРЕНДТЕР МЕН ПЕРСПЕКТИВАЛАР



Венчурлық студияның жұмыс процесі

Бастапқы кезеңде кәсіпкер (жеке тұлға) бизнес-идеяны ұсынады (A), ал венчурлық студия капиталды, 
ресурстарды, дағдыларды және өзінің байланыс орнататын желісін (B) ұсынады. Қатысушы тараптар 
венчурлық демеушілік туралы келісім жасасады. Әрі қарай венчурлық жоба құрылады, оның 
шеңберінде ең аз өміршең өнім (MVP) әзірленеді. Егер идея тестілеуден өтпесе, демеушілік тоқтатылады 
да жоба жабылады.

1 2
Кәсіпкер 

(жеке тұлға)

Бизнес-идея
(А)

Венчурлық демеушілік 
туралы келісім

Капитал, Дағдылар мен 
Ресурстар + Нетворк

(В)

Венчурлық 
студия

Венчурлық жоба*

Қаржыландыру шегі
$1 000 000 

24 айға

Бизнес-идеяны 
сынақтан өткізу және 

MVP әзірлеу

Венчурлық 
демеушіліктің 

тоқтатылуы

Сәтсіздік орын алған 
жағдайда

*Инновациялар жөніндегі уәкілмен келісу 
бойынша шектерді ұлғайтуға болады. 
Инновациялар жөніндегі уәкіл рұқсат бермеген 
және қаржыландыру шегі мен мерзімінен асқан 
жағдайда, венчурлық жоба венчурлық студия 
компаниясына айналдырылуы тиіс.

79-СУРЕТ. ВЕНЧУРЛЫҚ СТУДИЯНЫҢ ЖҰМЫС ПРОЦЕСІ 

Дереккөз: АХҚО 

MVP сәтті әзірленген жағдайда, жоба венчурлық студия компаниясы құрылатын келесі кезеңге өтеді. 
Команда мен қаржыландыру сәтті өскен кезде компания кәсіпкер мен венчурлық студияның бірлескен 
иелігінде бола отырып, дамуын жалғастыруда. Егер жоба қойылған мақсатқа жетпесе, студиялық 
компания таратылып, ресурстарды қайта бөлінуі мүмкін.

Венчурлық студия 
компаниясы**

(Venture Studio Company)
Қаржыландыру шегі 

$5 000 000  
24 айға

Кәсіпкердің (А) және
венчурлық студияның (В) 
үлесі бар жеке компания 

(Private Company) 

Команданың өсуі және 
қаржы бөлінуі

Тарату және 
ресурстарды қайта 

бөлу

Сәтсіздік орын алған 
жағдайда

Сәтті болған жағдайда Сәтті болған жағдайда

** Инновациялар жөніндегі уәкілмен келісу бойынша 
шектерді ұлғайтуға болады. Инновациялар 
жөніндегі уәкіл рұқсат бермеген және қаржыландыру 
шегі мен мерзімінен асқан жағдайда, венчурлық 
студия компаниясы жалпы режимдегі жеке 
компанияға айналдырылуы тиіс.

АХҚО-да венчурлық студияны тіркеу тәртібі

АХҚО шеңберінде бизнесті бастау үшін үш қарапайым қадамды орындау қажет. Біріншіден, 
инновациялық идеяны Инновациялар жөніндегі уәкілмен талқылау қажет. Екіншіден, барлық қажетті 
шарттардың дәл сақталуын қамтамасыз ете отырып, Инновациялар жөніндегі уәкілдің алдын ала 
мақұлдауын алуға өтініш беру қажет. Үшіншіден, алдын ала мақұлдауды алғаннан кейін венчурлық 
студияны тіркеу үшін AFSA-ға жүгіну қажет.

4.2. Венчурлық қор

Венчурлық қор – бұл инвесторлардан капитал 
жинайтын және оны өсу әлеуеті жоғары 
стартаптарға салатын инвестициялық құрылым. 
Венчурлық қордың негізгі мақсаты – үлесті сату 
(exit) арқылы стартаптардың сәтті өсуінен пайда 
табу. Венчурлық қорлар қаржыландыруды 
қамтамасыз етеді және кейде стратегиялық 
қолдауды ұсынады, бірақ стартаптарды құруға 
тікелей қатыспайды.

Ернар Құрмашев: 

«Киноиндустриядағы біздің нарығымызды 
қандай да бір түрде құрылымдау үшін 
институционалдық инвесторлар пайда болуы 
тиіс. АХҚО осындай инвесторларды тарта 
бастағаны өте маңызды».

Креативті индустриялардағы 
венчурлық қорлардың рөлі

Креативті индустрияларға сипаты бойынша 
инновациялар тән, бірақ көбінесе 
қаржыландыруды тартуда үлкен қиындықтарға 
тап болады. Венчурлық қорлар өсу әлеуеті 
жоғары креативті жобаларға капитал беру 
арқылы осы мәселелерді шешуге көмектеседі. 
Қаржылық салымдардан басқа, венчурлық 
қорлар стратегиялық басшылықты, тәлімгерлікті 
және кәсіби байланыстарға қолжетімділікті 
қамтамасыз етеді, креативті кәсіпорындарға 
ауқымдалу қиындықтарын жеңуге көмектеседі.

Венчурлық қорлар сонымен қатар бірнеше жоба 
мен сектор арасында портфельді 
әртараптандыру арқылы креативті 
индустрияларға инвестициялау тәуекелдерін 
азайтуда маңызды рөл атқарады. Мұндай тәсіл 
экономиканы әртараптандыруға және мәдени 
баюға ықпал ете отырып, жеке және 
институционалдық инвесторлардың креативті 
индустрияларды дамытуға қатысуын 
ынталандырады.

Қазақстанда венчурлық қорлар негізінен 
электрондық коммерция, қаржы 
технологиялары, мемлекеттік қызметтер және 
басқа да секторларда жұмыс істейді.

1-қадам. 2-қадам.   3-қадам. 

Бастапқы мақұлдауға ие болғаннан кейін 
АХҚО реттеушісі тіркеу туралы сертификат 
береді

Бастапқы мақұлдауға 
өтініш беру 
         

Өзіңіз ұсынатын 
инновациялық идеяны 
АХҚО командасымен 
талқылаңыз

АХҚО-да венчурлық қорлар құру

АХҚО венчурлық қорларды құру және олардың 
жұмыс істеуі үшін бірегей платформаны 
ұсынады. Мықты құқықтық базасының, қолайлы 
салық ортасының және инвесторлардың әртүрлі 
топтарына қолжетімділігінің арқасында АХҚО 
жергілікті және халықаралық капиталды 
тартады. АХҚО-дағы венчурлық қорлар 
тіркеудің оңайлатылған рәсімдерінен, қуатты 
реттеушілік қолдаудан және кәсіпкерлер, 
инвесторлар мен салалық сарапшылар 
арасындағы ынтымақтастыққа ықпал ететін 
серпінді экожүйеден пайда көреді.

4.3. «Зияткерлік меншік 
туралы» АХҚО актісі

АХҚО-ның 2024 жылғы «Зияткерлік меншік 
туралы» актісі 45 зияткерлік меншік құқықтарын 
қорғау, басқару және қамтамасыз етуге 
арналған сенімді құқықтық база құруға 
бағытталған. Бұл нормативтік акт зияткерлік 
меншікті қорғауды күшейтуге және озық 
шетелдік тәжірибеге негізделген заманауи 
құқықтық нормаларды пайдалану арқылы 
зияткерлік меншікке құқықтарды қамтамасыз 
етуге арналған. АХҚО-ның бұрын қабылданған 
«Венчурлық студиялар туралы» қағидаларымен 
бірге креативті индустриядағы бизнес үшін 
инновациялық жобаларды іске асыру 
мақсатында қаржы орталығының 
инфрақұрылымы мен құқықтық жүйесін 
пайдаланудың бірегей мүмкіндіктері ашылады. 

Давид Туганов: 

«Бүгінде зияткерлік меншікті 
қорғау және әкімшілік 
рәсімдерді оңтайландыру 
саласындағы реформалар 
сұранысқа ие. Және де, 
креаторлар ынтымақтастық пен 
инновацияны ынталандыру үшін 
хабтар, кластерлер немесе 
инкубаторлар сияқты 
инфрақұрылымдардың 
құрылуына үмітті».

ОФИСЫ МФЦА

«Зияткерлік меншік туралы» АХҚО 
актісінің негізгі ережелері

Қолдану аясы. Акт АХҚО юрисдикциясындағы 
ЗМ-мен байланысты кез келген қызметке қатысты 
қолданылады. Бұған ЗМ құқықтарын қорғау, 
пайдалану, сақталуын қамтамасыз ету және 
коммерцияландыру кіреді. Соңғысына, мысалы, 
патенттер, сауда белгілері, авторлық құқықтар, 
коммерциялық құпиялар және басқалар жатады. 

ЗМ құқықтарын тану. Акт ЗМ құқықтарының 
жеке тізілімін жасамайды. Қазақстан 
Республикасында ұлттық заңнамаға сәйкес 
тіркелген құқықтар АХҚО юрисдикциясында 
жарамды деп танылады. 

ЗМ жөніндегі уәкіл. Дауларды соттан тыс шешу 
үшін тәуелсіз органның рөлін атқаратын ЗМ 
жөніндегі уәкілдің лауазымы пайда болады. ЗМ 
жөніндегі уәкілдің құзыретіне ЗМ-ны басқару 
қағидалары мен стандарттарын әзірлеу, 
сондай-ақ актінің сақталуын қамтамасыз ету 
үшін шаралар қолдану кіреді. 

Халықаралық стандарттарға сәйкестік. Акт 
сенімді құқықтық орта құра отырып, ЗМ 
құқықтарын қорғау және қамтамасыз ету 
саласындағы үздік әлемдік практикаларға 
сәйкес келеді. Бұл халықаралық инвесторлардың 
сенімін нығайтады және компаниялар мен 
инноваторларды АХҚО-да жұмыс істеуге 
тартады.

«Зияткерлік меншік туралы» АХҚО 
актісінің новеллалары

Бұл өзгерістер ЗМ-ны құқықтық қорғауды 
күшейтуге және АХҚО юрисдикциясы шеңберінде 
құқық қолдану тиімділігін арттыруға 
бағытталған:

• Патенттік құқықтарды бұзу деп танылатын 
іс-қимылдар тізбесін кеңейту: Енді патенттік 
құқықтардың бұзушылығына бұзуға 
итермелеу және бұзуға бірлесіп қатысу 

• сияқты әрекеттер жатқызылды, бұл құқық 
иелерін қорғауды күшейтеді, сондай-ақ 
бұзушылықтар туралы дауларды АХҚО соты 
мен Халықаралық төрелік орталығында 
реттеу мүмкіндігін береді.

• Өндіріп алу мақсатында бұзушының кірісін 
анықтау тәртібін белгілеу: Бұзушының кірісін 
есептеудің нақты тетігін бекіту сот процесін 
жеңілдетеді және патенттік дауларда 
шығындардың тиімді өтелуіне ықпал етеді.

• Дәлелдеу ауыртпалығын қайта бөлу: ЗМ-ды 
пайдалану тәсілдеріне қатысты 
құқықтардың бұзылуына байланысты 
дауларда бұзушылықтың жоқтығын 
дәлелдеу ауыртпалығы жауапкерге 
жүктеледі, бұл арыз берушілердің 
құқықтарын қорғау үшін барынша әділ 
жағдай туғызады.

• Жалдау бойынша жасалған зияткерлік 
қызметтің нәтижелері туралы: ЗМ объектісін 
жасау кезінде жұмыс берушінің ресурстарын 
пайдалану қызметкерге өтемақы төленген 
жағдайда, осындай объектіге құқықтардың 
жұмыс берушіге өтуіне негіз болатыны 
бекітілді. Сондай-ақ жұмыс берушінің 
өнертабысты белгілі бір жағдайларда оны 
қорғау мерзімі ішінде өтеусіз пайдалану 
құқығы қарастырылған.

Сәуле Самидин: 

«Креаторлар өздерінің авторлық 
құқықтарының қорғалуына алаңдайды. 
Сыйақы алудың ашық әрі әділ жүйесі мен 
тетігінің жасалғаны маңызды және 
авторлық құқықты сақтау мүмкіндігінше 
қарапайым болуы тиіс. Бұл ретте, зияткерлік 
меншікті қорғау мәселелерінде көптеген 
авторлар өздеріне тиесілі 
артықшылықтарды пайдаланбайды, 
құқықтық сауаттылық деңгейін арттыру 
қажет».

Креативті индустриялар үшін ЗМ жүйесінің артықшылықтары

ЗМ сенімді жүйесі креативті индустриялардың өсуі үшін, әсіресе инновацияларды 
ынталандыру және экономикалық пайданы қамтамасыз ету саласында шешуші мәнге ие. 
Зияткерлік активтерге айтарлықтай тәуелді креативті индустриялар үшін мұндай құрылым 
бірнеше артықшылық береді:

ИННОВАЦИЯЛАР МЕН ИНВЕСТИЦИЯЛАРДЫ ЫНТАЛАНДЫРУ: 

Зияткерлік меншікті қорғауды және монетизациялау мүмкіндігін қамтамасыз ете 
отырып, жүйе креативті жобаларға инвестицияларды ынталандырады. Бұл, 
әсіресе, құндылық материалдық емес активтерді білдіретін кино, музыка, 
бағдарламалық жасақтама және дизайн сияқты салалар үшін өте маңызды.

ҚҰҚЫҚТЫҚ АЙҚЫНДЫҚ ЖӘНЕ ҚОРҒАУ: 

Қағидалар ЗМ құқықтарын тіркеу және қорғау бойынша нақты нұсқаулар береді. 
Бұл бизнеске ЗМ-ға қатысты күрделі мәселелерді оңай түсінуге көмектесу арқылы 
құқықтық белгісіздіктерді азайтады.

КОММЕРЦИЯЛАНДЫРУДЫ ҚОЛДАУ: 

Жүйе авторларға өнімдерін ауқымдауға және жаңа нарықтарға шығуға 
мүмкіндік бере отырып, лицензиялау және басқа да келісімдер арқылы креативті 
жұмыстарды коммерцияландыруды жеңілдетеді.

ЫНТЫМАҚТАСТЫҚҚА ЖӘРДЕМДЕСУ: 

Құқықтық қорғау болған жағдайда компаниялар бірлескен жобаларға белсенді 
қатысады, өйткені олардың үлестері қорғалатынын біледі.

Қазақстан контекстінде АХҚО-ның «Зияткерлік меншік туралы» актісі елдің жаһандық нарықтарға 
интеграциялану және шетелдік инвестицияларды тарту жөніндегі елеулі күш-жігерімен үйлеседі. Акт 
Қазақстанның юрисдикциясында тіркелген ЗМ құқықтары АХҚО шеңберінде де танылуын және 
қорғалуын қамтамасыз ете отырып, ұлттық заңнаманы және халықаралық шарттарды мойындайды. 
Мұндай қос үйлесімділік АХҚО-ны креативті кәсіпкерліктің өңірлік орталығы ретінде көрсете отырып, 
жаһандық инвесторлар мен жергілікті мүдделі тараптар арасындағы сенімді арттырады.

Қазақстанның креативті индустрияларының дамып келе жатқан саласы үшін бұл құрылым ЗМ 
инновациялары мен коммерциялануы үшін қауіпсіз ортаны қамтамасыз ете отырып, айтарлықтай 
қолдау көрсетеді. Бұл елдің экономиканы әртараптандыру және креативті индустриялардың серпінді 
секторын құру жөніндегі стратегиялық мақсатын іске асыруға ықпал етеді.

Меншік құқығы тізбегі – бұл фильм жобасына меншік құқығы мен авторлық құқықты растайтын заңды 
құжаттар мен келісімдер тізбегі. Бұл кино өндірісі процесінің негізгі элементі, өйткені ол продюсерге 
фильмді басқа адамдардың құқықтарын бұзбай пайдалануға заңды құқықты қамтамасыз етеді. 
Төменде меншік құқығының тізбегіне кіретін жалпы терминдер мен элементтер келтірілген:

Құқықтардың толық тізбегі, әдетте, барлық келісімшарттар мен келісімдерді, авторлық құқықты 
тіркеуді және заңды қорытындыны қамтитын бірыңғай пакетке біріктіріледі. Жоғарыдағы суретте 
нүктелі сызықтар құқықтарды беруді, ал тікелей сызықтар – инвестицияларды білдіреді.

Кино түсіру контекстінде пайданың дәйекті бөлінуі (waterfall distribution) туралы да айту керек. 
Мұндай бөлу – бұл инвесторлар мен өндіріс тобы сияқты мүдделі тараптар арасында пайданы (немесе 

• Түпнұсқа туынды және негізгі құқықтар: авторлық құқықты басқаға беру немесе лицензия, жалға 
алынған туындылар туралы шарттар, опцион шарттары.

• Құқықтарды сатып алу: басқаға беру шарттары, опцион және сатып алу туралы келісімдер.
• Қаржылық келісімдер: инвестициялық келісімдер, қаржыландыру туралы келісімдер.
• Үшінші тараптардың үлесі: актерлермен және режиссерлермен келісімшарттар, музыкаға 

лицензиялық келісімдер, мұрағат материалдарына немесе өнер туындыларына лицензиялар.
• Дистрибуция туралы келісімдер: берілген құқықтардың басқа келісімдерге қайшы келмейтінін 

қамтамасыз ететін дистрибьюторлармен келісімшарттар.
• Рұқсаттар мен келісімдер: түсірілім орындарын пайдалануға рұқсаттар, түсірілім 

қатысушыларымен келісімдер, жария пайдалану құқықтары.
• Қателіктер мен олқылықтардан сақтандыру.

80-СУРЕТ. КИНО МЫСАЛЫНДА МЕНШІК ҚҰҚЫҒЫ ТІЗБЕГІ: КИНО МЫСАЛЫНДА 

Меншік құқығы тізбегі (chain of title): кино мысалында
(немесе басқа қаржылық кірістерді) фильм контекстінде иерархиялық және басым түрде бөлетін 
кеңінен қолданылатын қаржылық модель. Инвесторлар әр түрлі басымдық деңгейіне ие болуы 
мүмкін: басымдығы жоғары қатысушылар төлемдерді басымдығы төмен адамдарға қарағанда 
ертерек алады. Бұл тәсіл пайданың әділ бөлінуін қамтамасыз етеді және қатысушыларды аз 
тәуекелмен қаржы салуға ынталандырады.

4.4.Краудфандинг
Жаһандық трендтер

Краудфандинг жобаларға қаражат тартудың 
маңызды құралына және цифрлық 
экономиканың көшбасшыларының біріне 
айналуда. 2023 жылы краудфандингтің 
жаһандық нарығы 16,5 млрд долларға 
бағаланды және орташа жылдық өсу қарқыны 
11,3% болса, 2032 жылға қарай оның көлемі 42,9 
млрд долларға жетеді деп болжануда.46

Краудфандингтік науқанның сәттілік деңгейі 
платформа мен секторға байланысты өзгереді. 
Орташа алғанда, краудфандингтік науқандардың 
шамамен 22,4% қаржылық мақсаттарына жетеді. 
Алайда бұл көрсеткіш платформаға және 
жобалардың сипатына байланысты айтарлықтай 
өзгеруі мүмкін. Бұдан бөлек, табысты 
краудфандингтік науқандардың 78% бастапқыда 
қаржыландыру мақсаты ретінде белгіленген 
сомадан көп қаражат жинайды.47

Краудфандинг негізінен келесі секторларда 
шоғырланған: бизнес пен кәсіпкерлік – 41,4%, 
әлеуметтік жобалар – 18,9%, кино және 

орындаушылық өнер – 12,2%, жылжымайтын 
мүлік – 6,2%, музыка және дыбыс жазбасы – 
4,5%.48 

Фильмдер мен видео жобалардың танымалдығы 
жалғасуда – мысалы, Kickstarter платформасы 
құрылғаннан бері креативті жобалар үшін 620 
млн доллардан астам қаражат жинады.49

Әлеуметтік желілер арқылы краудфандингтік 
жобаларға сұраныс өсе береді. Смартфондар 
мен интернетті пайдаланудың артуы 
краудфандингтің одан әрі дамуына ықпал етпек. 
Ең үлкен сегмент – үлестік қатысу негізіндегі 
краудфандинг, ал ең жылдам өсетіндер – 
сыйақылар мен микро-қайырымдылыққа 
негізделгендері.50

46 Краудфандинг нарығының көлемі, бәсекелестер және 2032 жылға дейінгі болжам

АХҚО арқылы 
краудфандинг

АХҚО-да краудфандингті реттеу үшін 
құқықтық база құрылған, ол халықаралық 
стандарттарға сәйкес келеді және 
кәсіпкерлікті, стартаптарды және креативті 
индустрияларды қолдауға бағытталған. Бұл 
құқықтық құрал компанияларға мәмілелердің 
ашықтығы мен қауіпсіздігіне кепілдік бере 
отырып, лицензияланған краудфандинг 
платформалары арқылы қаражат жинауға 
мүмкіндік береді. Мұндай құрылым 
краудфандингті Қазақстанда 
инновацияларды іске асыру үшін қолжетімді 
және тиімді құралға айналдырады.

Құрылған базаның арқасында креативті 
индустрияларда жұмыс істейтін кәсіпкерлер 
баламалы қаржыландыру көздеріне, ал 
инвесторлар – жаңа перспективалы 
жобаларға қол жеткізе алады. АХҚО 
шеңберінде жұмыс істейтін платформалар 
қатысушылардың құқықтарының қорғалуын 
қамтамасыз етеді, ашықтықты қолдайды және 
қаржыландырудың икемді тетіктерін ұсынады. 

АХҚО шеңберіндегі краудфандинг белсенді 
дамып келеді: қазіргі уақытта АХҚО-да 3 
краудфандингтік платформа жұмыс істейді, 
олар сондай-ақ жұмыс істеп тұрған және өсіп 
келе жатқан бизнеске, маркетплейстерге, 
IT-стартаптарға және факторингке 
маманданған.51AFSA деректері бойынша 2020 
жылдан бастап краудфандингтік 
платформалар (GoCrowd Limited, iKapitalist 
және Investroom) арқылы 29,8 млрд теңге 
тартылып, 548 жобаға инвестиция салынды 
(орташа чек – 54,3 млн теңге).52 Мұндай 
динамика елдегі кәсіпкерлік пен 
инновациялардың дамуына ықпал ете 
отырып, Қазақстанның қаржы экожүйесіндегі 
краудфандингтің өсіп келе жатқан рөлін 
көрсетеді.

4.5. Активтер токенизациясы

Креативті индустриялардағы токенизация – бұл 
физикалық немесе цифрлық активтерге құқықтарды 
блокчейн технологиясына негізделген цифрлық 
токендерге айналдыру процесі. Бұл шара арқылы 
инвесторларға активтердегі үлестерді сатып алуға 
мүмкіндік ұсыналады, осылайша креативті индустрия 
өкілдеріне өз туындыларын монетизациялауға 
мүмкіндік береді. Мұндай тәсіл инвестицияларға 
қолжетімділікті кеңейтеді және меншік құқығының 
ашықтығы мен қорғалуын қамтамасыз етеді.

Boston Consulting Group зерттеуіне сәйкес, 2030 жылға 
қарай нақты активтердің токенизациясы 16 трлн 
долларға жетуі мүмкін.53 Креативті индустрияларда 
токенизация орнықты әрі инклюзивті экономикалық 
дамуды қолдай отырып, жеке инвестициялардың 
тартылуына ықпал етеді. 
АХҚО бизнес, инвесторлар және креативті 
индустриялар үшін жаңа мүмкіндіктер ашып, 
активтерді токенизациялаудың құқықтық базасын 
ұсынады. АХҚО-ның құқықтық базасы нарық 
қатысушыларына жаңа қаржы құралдарын тиімді 
пайдалануға мүмкіндік бере отырып, токенизацияның 
ашықтығы мен қауіпсіздігін қамтамасыз етеді. 
Токендердің көмегімен компаниялар 
инвестицияларды тарта алады, мәмілелерді 
жеңілдетеді және активтерінің өтімділігін арттырады. 
Инвесторлар үшін бұл нарықтың бұрын қолжетімді 
болмаған сегменттеріне аз шығындармен және 
тәуекелдермен қол жеткізуге мүмкіндік береді.

2024 жылғы 1 қаңтардан бастап АХҚО 
юрисдикциясында токенизацияланған бағалы 
қағаздар ұсыныстарын (Security Token Offering, STO) 
жүргізу үшін нормативтік база күшіне енді. Бұл 
құрылым инвесторлардың құқықтық айқындылығы 
мен қорғалуын қамтамасыз ете отырып, 
токенизацияланған бағалы қағаздардың 
шығарылымы мен саудасын реттейді. STO нарықтың 
өтімділігін арттыру және бағаны дәлірек анықтау үшін 
жаңа мүмкіндіктер ашады. Блокчейн 
технологияларының интеграциясы ашықтықты, нақты 
уақыт режимінде сауда деректеріне қолжетімділікті 
және бағалы қағаздар нарығындағы жалпы тиімділікті 
қамтамасыз етеді.54

51 Ұжымдық қаржыландыру қалай дамуда
52 AFSA
53 Өнер мен ойын-сауық саласында токенизация қалай жұмыс істей алады
54 Security Token Offering Framework АХҚО да 2024 жылғы 1 қаңтардан бастап жұмыс істей бастайды

– Талғат, жақын арада АХҚО-да креативті индустрияларды қолдау үшін қандай жаңа құралдар 
мен бастамаларды іске асыру жоспарланып отыр?

– Ең алдымен, АХҚО-да Қазақстанда да, өңір елдерінде де креативті жобаларды қолдаумен 
айналысатын арнайы команда жұмыс істейтінін атап өткім келеді. Біз әрқашан креативті жобаларды 
қолдау, жаңа білім беру бағдарламаларын әзірлеу және инновациялық қаржы құралдарын енгізу 
саласындағы ынтымақтастыққа ашықпыз. Мен жиі айтатынымдай: «Инновациялар креатив пен 
мүмкіндіктер тоғысқан кезде туады». Осы көзқарас бізге шабыттануға және ынтымақтастықтың 
тұрақты моделдерін құруға көмектеседі. Мысалы, серіктестерімізбен өткізген соңғы талқылауларда біз 
жергілікті кино мектептерін дамытуға және жас режиссерлерді қолдауға бағытталған бастамаларды 
қарастырдық. Мұндай жобалар өсу үшін жаңа мүмкіндіктер қалыптастыра отырып, индустрия мен 
инвесторлар арасындағы байланысты нығайтуға мүмкіндік береді.
Қазіргі уақытта біз креативті индустрияларды қолдауға бағытталған екі негізгі бағытты іске асыруға 
бар назарымызды салудамыз.

Бірінші бағыт – креативті идеяларды іске асыру үшін қаражат тартудың ең танымал құралдарының 
біріне айналып келе жатқан краудфандингті дамыту. Бұл тетік қаржылық қолдауға мұқтаж шағын 
бизнес үшін де, инновациялық жобаларға қатысуға ұмтылатын инвесторлар үшін де қызықты.

Креативті индустрияны дамыту үшін ішкі инвесторлардың әлеуетін жандандыру өте маңызды. 
Қарапайым адамдарға инвестициялаудың оңай әрі түсінікті әдісі қажет, ал краудфандинг бұл міндет 
үшін өте қолайлы. Креативті жобаларға инвестициялауға адамдарды көптеп тарту осы саланың 
дамуын едәуір жеделдетуге мүмкіндік береді. Мысалы, халықаралық практикада қысқаметражды 
фильмдер, музыкалық альбомдар мен сурет көрмелерін жасау жобалары сәтті қаржыландырылды, 
олар көпшіліктің назарын аударып қана қоймай, инвесторлардың осындай форматтарға деген 
тұрақты қызығушылығын тудырды. Мұндай тәсіл мультипликативті әсер береді: ірі инвесторлар 
инфрақұрылымды дамытуға, мысалы, киностудиялар мен павильондар салуға көбірек инвестиция сала 
бастайды, бұл фильмдер шығаруға деген қызығушылықты одан әрі арттырады. Бұл өз кезегінде, кино 
өндіруді оқытуға арналған мектептер мен академиялар санының өсуіне, кәсіби құрал-жабдықтардың 
дамуына, нарық көлемінің ұлғаюына, кассалық жинақтардың өсуіне және жаңа инвестициялардың 
тартылуына әкеледі. Осылайша, краудфандинг қаржыландырудың маңызды құралы ғана емес, 
сонымен қатар Қазақстандағы креативті индустрияның өсуінің нақты катализаторы бола алады.

Неліктен мен мысал ретінде киноны келтіремін? Өйткені бұл инвестициялардың ең жылдам айналымы 
бар салалардың бірі: бір-екі жылдан кейін-ақ инвесторлар алғашқы нәтижелерді көре алады. 
Сондай-ақ, цифрлық дистрибуция мен жаһандық нарықтың арқасында өнім шыққаннан кейінгі бірінші 
жылдың ішінде-ақ кіріс алуға болатын видео ойындар саласын атап өткен жөн. Біз қазірдің өзінде осы 
саланың дамуын байқап отырмыз және АХҚО-ның міндеті – осы процесті жеделдетуге көмектесетін 
инновациялық қаржы құралдарын ұсыну. 

«АХҚО әкімшілігі» АҚ-ның инновациялар жөніндегі бас 
директоры Талғат Аманбаевпен сұхбат

Екінші бағыт – спорт клубтарына, блогерлер мен инфлюенсерлерге бағдарланған фан-базаны 
монетизациялау платформасы. Мұндай платформалар контент жасаушыларға қосымша табыс тауып, 
аудиториямен өзара әрекеттесуге мүмкіндік береді.

Платформаның функционалы жазылымдарды, донаттарды, эксклюзивті контент пен брендтелген 
өнімдерді сатуды қамти алады. Оңай басқару және орталықтандырылған тәсіл авторлар мен олардың 
аудиториясы арасындағы байланысты нығайта алады, жанкүйерлердің адалдығы мен белсенділігін 
арттыра алады. Бұл тетік аймақта контентті монетизациялау нарығын дамытудың негізгі құралдарының 
бірі болатынына сенімдіміз.

– АХҚО академиясы адами капиталды дамыту арқылы креативті индустрияларды дамытуға қалай 
ықпал етеді?

– Біз шетелдік серіктестермен ынтымақтаса отырып, білім беру бастамалары бойынша белсенді жұмыс 
істеудеміз. Мысалы, әлемдегі ең үздік практикалар негізінде әзірленген бағдарламалар креативті 
экономикада жұмыс істейтін мамандар үшін тәуекелдерді басқару және мәмілелерді құрылымдау 
жөніндегі жедел курстарды қамтиды. Бұл бағдарламаларға тәуекелдерді басқаруға, мәмілелерді 
құрылымдауға және жобалардың барынша тиімділігін қамтамасыз ету үшін инвестицияларды тартуға 
оқыту тренингтері кіреді. Біздің жақында АҚШ-қа жасаған сапарымыз креативті экономика саласында 
жұмыс істейтін мамандарды даярлау үшін арнайы курстар ұйымдастыру тәжірибесін зерделеуге 
мүмкіндік берді. Бұл бізге осы саладағы жобаларды тиімді жүзеге асыру үшін қандай дағдылар мен білім 
қажет екенін жақсы түсінуге көмектесті.

Креативті жобаларды сәтті жүзеге асыру үшін тек шығармашылық мамандар ғана емес, сонымен қатар 
басқа салалардың мамандары да қажет екенін атап өткен жөн. Мысалы, фильм өндірісінде тәуекелдерді 
басқаруды, инвестицияларды ықтимал шығындардан сақтандыруды және кірістерді дұрыс әрі әділ бөлуді 
білетін сарапшылар қажет. Жобаларды құру және оларға инвестициялау процесін айтарлықтай 
жақсартатын көптеген нюанстар бар.

Бұдан басқа, мәмілелерді құрылымдауды білетін, дұрыс инвестицияларды қалай тарту керектігін білетін 
және бизнес үшін максималды нәтижені қамтамасыз ете алатын қаржыгерлер қажет. Бұған қаржылық 
тәуекелдерді талдау, инвесторларды тарту стратегияларын әзірлеу, жоба бюджеттерін басқару және 
кірістерді тиімді бөлу дағдылары кіреді. Мәмілелердің құқықтық аспектілерін түсіну және инвестициялық 
модельдерді әзірлеу кезінде халықаралық стандарттарды қолдана білудің маңызы зор. Біз кәсіби 
мамандарға осы құзыреттерді дамытуға көмектесетін бағдарламаларды әзірлеуге тырысамыз, осылайша 
креативті индустриялардың өсуі үшін орнықты экожүйені қалыптастырамыз.

Біздің білім беру бастамаларымыз бағдарламаларға қатысушылар терең теориялық білім алып қана 
қоймай, тәуекелдерді азайту, бизнес-процестерді оңтайландыру және қаржыландыруды тарту үшін 
қажетті практикалық құралдарды игеруіне бағытталған. Мұндай кәсіпқойларды дамыту Қазақстанның 
креативті экономикасын нығайтуға маңызды үлес болатынына сенімдіміз.

Dasco Group – инвестициялар, менеджмент, 
стратегиялық және технологиялық консалтинг 
саласындағы тәуелсіз қазақстандық компания. 

Бүгінгі таңда портфелінде жеке компаниялар, 
халықаралық және мемлекеттік ұйымдар үшін 
100-ден астам сәтті аяқталған жоба бар. 

Біздің сараптамамыз инвестициялар, креативті 
индустриялар, мұнай секторы және мұнай-газ 
химиясы, еңбек нарығы, білім беру, сауда, 
финтех және т.б. қоса алғанда 30-дан астам 
саланы қамтиды. 

Қазақстан, Астана, Қабанбай батыр 11/5, 
«Нұрлы Орда» БО, 10-қабат.

dasco.kz
info@dasco.kz

 

«Астана» халықаралық қаржы орталығы (АХҚО) 
– Шығыс Еуропа және Орталық Азия өңіріндегі 
№1 қаржы орталығы, сондай-ақ инновациялар 
мен бизнестің өсіміне арналған динамикалық 
хаб. 

Оның әлемдік деңгейдегі реттеу, ерекше салық 
режимі, тәуелсіз сот жүйесі бар. Біз арнайы 
жасалған жағдайлардың: халықаралық 
стандарттар негізіндегі реттеу, дамыған қаржы 
инфрақұрылымы, тәуелсіз сот жүйесі, 
инновациялар және сараптаманың арқасында 
бизнеске капитал тартуға көмектесеміз.

